
                იუსტიციის სამინისტრომ ოფიციალური დოკუმენტაციის ენობრივი ანალიზი დაასრულა

                იუსტიციის სამინისტრომ ოფიციალური დოკუმენტაციის ენობრივი ანალიზი დაასრულა.

იუსტიციის სამინისტროს სისტემაში შექმნილი დოკუმენტების ანალიზის შედეგები და რეკომენდაციები განიხილეს იუსტიციის სასწავლო ცენტრში გამართულ პრეზენტაციაზე. ღონისძიება სიმბოლურად ქართული ენის დღეს გაიმართა.

ოფიციალური დოკუმენტაციის ენობრივი ანალიზის მიზანი ქართული ენის გამართულად გამოყენების ხელშეწყობაა, რაც 2021-2030 წლების სახელმწიფო ენის ერთიანი პროგრამის სამოქმედო გეგმის ნაწილია. სტრატეგიის განხორციელებაში იუსტიციის სასწავლო ცენტრი 2021 წლიდან არის ჩართული.

პრეზენტაცია იუსტიციის მინისტრის მოადგილემ თორნიკე ჭეიშვილმა გახსნა. მონაწილეებს სიტყვით მიმართეს სახელმწიფო ენის დეპარტამენტის თავმჯდომარე გიორგი ალიბეგაშვილმა და იუსტიციის სასწავლო ცენტრის დირექტორმა, ხათუნა კასრაძემ.

ქართული ენის დღის აღნიშვნის ტრადიცია სასწავლო ცენტრში 2016 წლიდან დაინერგა. 14 აპრილი სიმბოლურად იმ ღონისძიებების შეჯამებით აღინიშნება, რომლებიც სასწავლო ცენტრმა ქართული ენის დაცვის, განვითარებისა და სწავლების კუთხით განახორციელა. მათ შორის: 2015-2017 წლებში ჩატარდა ქართული ენის სასწავლო კურსები არაქართულენოვანი მოსახლეობისთვის; 2018 წლიდან შეიქმნა ტრენინგ პროგრამა „ქართული ენის მართლწერისა და სტილის საკითხები“; 2016 წელს შემუშავდა ქართული ენის ცოდნის დონის განმსაზღვრელი და ქართული ენის მართლწერის ტესტები.

ოფიცილური დოკუმენტების ენობრივი ანალიზის სრული ანგარიში შეგიძლიათ იხილოთ შემდეგ ბმულზე.

						თბილისი

                        ქ. თბილისი, ანა პოლიტკოვსკაიას ქ. №1
                        ელ-ფოსტა: trainingcenter@tcj.gov.ge

                         ტელ: (+995 32)  294 22 70                               					

                                            
						ყვარელი

                        ილიას გორა, ყვარელი, 4800
                        ელ-ფოსტა: Kvareli@tcj.gov.ge

                         ტელ: (+995 32) 294 22 60, 					

                        
                    © 2015 სსიპ- საქართველოს იუსტიციის სასწავლო ცენტრი

